
Монгол Улсын Их Хурлын 2022 оны хаврын ээлжит чуулганы

 Үйлдвэржилтийн бодлогын байнгын хорооны 

07 дугаар сарын 06-ны өдөр  /Лхагва гараг/-ийн 

хуралдааны товч тэмдэглэл


Улсын Их Хурлын гишүүн Г.Ганболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 11 цаг 16 минутад Төрийн ордны “Үндсэн хууль” танхимд эхлэв. 

Томилолттой: Б.Чойжилсүрэн;

Чөлөөтэй: А.Адъяасүрэн, Ц.Анандбазар, Т.Аубакир, Д.Өнөрболор, Ц.Туваан, Ж.Эрдэнэбат.
Нэг.Хүнсний хангамжийг нэмэгдүүлэх, чанар аюулгүй байдлыг хангах, хөдөө аж ахуй үйлдвэрлэлийг дэмжих “Түр хороо байгуулах тухай”  Улсын Их Хурлын тогтоолын төсөл /Улсын Их Хурлын гишүүн Ж.Бат-Эрдэнэ нарын 22 гишүүн 2022.06.17-ны өдөр өргөн мэдүүлсэн, эцсийн хэлэлцүүлэг/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, мөн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав.

Төслийг эцсийн хэлэлцүүлэгт бэлтгэсэн талаар ажлын хэсгийн танилцуулгатай холбогдуулан Улсын Их Хурлын гишүүн Ж.Бат-Эрдэнэ үг хэлэв.
Хүнсний хангамжийг нэмэгдүүлэх, чанар аюулгүй байдлыг хангах, хөдөө аж ахуй үйлдвэрлэлийг дэмжих “Түр хороо байгуулах тухай” Улсын Их Хурлын тогтоолын төслийн талаар Улсын Их Хурлын гишүүн Ж.Бат-Эрдэнийн гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-д заасны дагуу хураалгах санал/
Г.Ганболд: Түр хорооны бүрэлдэхүүнд өөрчлөлт оруулъя гэсэн саналаар дахин санал хураалгая гэсэн саналыг дэмжье гэсэн санал хураалт явуулъя.


Зөвшөөрсөн: 
  7


Татгалзсан:

  3


Бүгд:


10


Гуравны хоёроор дахин санал хураалгах санал дэмжигдлээ.

Г.Ганболд: Төслийн 1 дэх заалтын “Түр хорооны гишүүд:” гэсэн заалтад доор дурдсан агуулгатай дэд заалт нэмэх:
“15/ С.Бямбацогт Улсын Их Хурлын гишүүн” гэсэн саналыг дэмжье гэсэн санал хураалт явуулъя. 


Зөвшөөрсөн: 
  7


Татгалзсан:

  3


Бүгд:


10


70.0 хувийн саналаар дэмжигдлээ.

Г.Ганболд: Хүнсний хангамжийг нэмэгдүүлэх, чанар аюулгүй байдлыг хангах, хөдөө аж ахуй үйлдвэрлэлийг дэмжих “Түр хороо байгуулах тухай” Улсын Их Хурлын тогтоолын төслийг чуулганы нэгдсэн хуралдаанд оруулж батлуулах нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
  7


Татгалзсан:

  3


Бүгд:


10


70.0 хувийн саналаар дэмжигдлээ.

           Байнгын хорооноос гарах танилцуулгыг Улсын Их Хурлын гишүүн Н.Наранбаатар Улсын Их Хурлын чуулганы нэгдсэн хуралдаанд танилцуулахаар тогтов. 
Байнгын хорооны хуралдаанаар 1 асуудал хэлэлцэв.

Хуралдаан 7 минут үргэлжилж, 19 гишүүнээс 12 гишүүн хүрэлцэн ирж, 63.2 хувийн ирцтэйгээр 11 цаг 23 минутад өндөрлөв. 

Тэмдэглэлтэй танилцсан:

ҮЙЛДВЭРЖИЛТИЙН БОДЛОГЫН 

БАЙНГЫН ХОРООНЫ ДАРГА




Б.ЧОЙЖИЛСҮРЭН

 АЛБАНЫ ШИНЖЭЭЧ





П.МЯДАГМАА
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 07 ДУГААР

 САРЫН 06-НИЙ ӨДӨР /ЛХАГВА ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Г.Ганболд: Байнгын хорооны хуралдаанд Улсын Их Хурлын гишүүн Энхтүвшин, Бат-Эрдэнэ, Ганбаатар, Батжаргал, Наранбаатар, Ганболд, Дамдинням, Мөнхбаатар, Тэмүүлэн, Цогтгэрэл нар хүрэлцэн ирсэн байна аа. 

Ингээд Байнгын хорооны гишүүдийн олонх хүрэлцэн ирж Байнгын хорооны хуралдааны ирц бүрдсэн тул 2022 оны 7 сарын 6-ны өдрийн хуралдаан нээснийг мэдэгдье ээ. 

Байнгын хорооны хуралдаанаар хэлэлцэх асуудлыг танилцуулъя. 

“Хүнсний хангамжийг нэмэгдүүлэх, чанар аюулгүй байдлыг хангах, хөдөө аж ахуйн үйлдвэрлэлийг дэмжих түр хороо байгуулах тухай” Монгол Улсын Их Хурлын тогтоолын төсөл Улсын Их Хурлын гишүүн Ж.Бат-Эрдэнэ нарын 22 гишүүн 2022 оны 6 сарын 17-ны өдөр өргөн мэдүүлсэн, эцсийн хэлэлцүүлэг.

Хэлэлцэх асуудалтай холбогдуулаад саналтай гишүүн байна уу? Байхгүй бол хэлэлцэх асуудлаа баталъя аа. 

Хэлэлцэх асуудалдаа оръё. “Хүнсний хангамжийг нэмэгдүүлэх, чанар аюулгүй байдлыг хангах, хөдөө аж ахуйн үйлдвэрлэлийг дэмжих түр хороо байгуулах тухай” Монгол Улсын Их Хурлын тогтоолын төслийн эцсийн эцсийн хэлэлцүүлгийг явуулъя аа. 

Нэгдсэн хуралдааны анхны хэлэлцүүлгээр олонхын дэмжлэг авсан саналыг тогтоолын төсөлд нэмж тусган эцсийн хэлэлцүүлэгт бэлтгэгдсэн төсөл болон эцсийн хэлэлцүүлэгт бэлтгэсэн тухай танилцуулгыг та бүхэнд тараасан байгаа. 

Хэлэлцэж байгаа асуудалтай холбогдуулаад асуух асуулттай гишүүн байна уу? Асуултаа тасалъя. Саналтай гишүүн байна уу? 

Бат-Эрдэнэ гишүүн. Хорооны бүрэлдэхүүнд Бямбацогт гишүүн оръё гэсэн ийм санал өгсөн байгаа. Тэгэхээр энийг яах билээ, энэ саналыг хэлэлцүүлж өгөөч ээ гэсэн санал өгч байна. Горимын санал гаргаж байгаа тэ. Тэгэхээр чинь тэгж байж орно тийм ээ. Ер нь бол Түр хороонд чинь сүүлд нь бас нэг оруулаад байдаг тэ. 

Г.Ганболд: Ер нь бол яах вэ дэгийн хуулиараа одоо нөгөө эцсийн хэлэлцүүлэг рүү орчихсон учраас Байнгын хорооны гишүүдийн гуравны хоёроор. Тэгэхээр чинь Асуудалгүй юм байна аа, тэгвэл оролцож байгаа гишүүдийн гуравны хоёроор тийм ээ. 

Дэгийн хуулийн 42.2.3-т нэгдсэн хуралдааны анхны хэлэлцүүлгээр санал хурааж дэмжигдсэн боловч уг саналаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах, шаардлагатай гэж үзсэн тохиолдолд дахин санал хураалт явуулж болох юм байна аа. 

Тэгэхээр хуралдаанд оролцсон гишүүдийн гэхээр. Тэгээд Бат-Эрдэнэ гишүүний гаргасан горимын саналаар Байнгын хорооны бүрэлдэхүүнд Улсын Их Хурлын гишүүн Сандагийн Бямбацогтыг нэмж оруулъя гэдэг саналын томьёоллоор санал хураалт явуулъя аа. 

Санал хураалт.

 Бат-Эрдэнэ гишүүний гаргасан горимын горимын саналыг дэмжье гэсэн томьёоллоор санал хураалт явуулъя аа. 

Санал хураалт. 

Хуралдаанд оролцсон гишүүдийн 70 хувь буюу гуравны хоёроос дээш нь дэмжсэн тул биш энэ чинь саяын гэсэн зөвхөн горимын санал шүү дээ, тийм ээ. Горимын санал дэмжигдсэн тул Түр хорооны бүрэлдэхүүнд Улсын Их Хурлын гишүүн Сандагийн Бямбацогтыг нэмж оруулъя гэдэг саналын томьёоллоор санал хураалт явуулъя аа. Санал хураалт ингээд хуралдаанд оролцсон гишүүдийн 70 хувь буюу гуравны хоёроос дээш хувь нь дэмжсэн тул түр хорооны бүрэлдэхүүнд Улсын Их Хурлын гишүүн Сандагийн Бямбацогтыг оруулъя гэдэг нь санал дэмжигдлээ. 

Өөр асуулттай гишүүн байна уу? асуулт, санал дууслаа. Ингээд “Хүнсний хангамжийг нэмэгдүүлэх, чанар, аюулгүй байдлыг хангах, хөдөө аж ахуйн үйлдвэрлэлийг дэмжих түр хороо байгуулах тухай” Монгол Улсын Их Хурлын тогтоолын төслийг чуулганы нэгдсэн хуралдаан оруулж батлуулах нь зүйтэй гэсэн томьёоллоор санал хураалт явуулъя аа. 

Санал хураалт.

Одоо ингээд л “Хүнсний хангамжийг нэмэгдүүлэх, чанар, аюулгүй байдлыг хангах, хөдөө аж ахуйн үйлдвэрлэлийг дэмжих түр хороо байгуулах тухай” Монгол Улсын Их Хурлын тогтоолын төслийн эцсийн хэлэлцүүлгийг явуулж дууслаа. Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Нанзадын Наранбаатар танилцуулна аа. 

Хуралдаан дууслаа. Баярлалаа та бүхэнд.

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.МЯДАГМАА

